
“Sum melior nutrix quam sit Florentia mater”
Cun chest sproc i Manins, esiliâts toscans, a celebravin la citât di Udin, che ju veve acets,

batiantle di nene tant miôr di trop che Florence mari ju veve tratâts…
Pai 300 agns di chel dôs “furlan” Ludovì Manin,

ultin e stracapît sorestant parsore de Serenissime,
che la sô rinunzie e salvà Vignesie di canon francês,

chê storiche “nene” di tant dinamiche e gjenerose cjase
lu unìs tal ricuart di so nadâl citadin...

--------------------------------------------------------------------
HUNNIUM - UTINUM - UDINE - VIDEM – WEIDEN

UDIN
ai 13 di Setembar 2026

803m COMPLEAN DE CITÂT
butade 26me des celebrazions di iniziative di popul 

sul inovâl di fondazion urbane
de Capitâl de Furlanie Storiche

tal aniversari dal marcjât franc (13 di Setembar 1223),
volût dal princip-patriarcje aquileiês Bertolt di Andechs, pardabon Pari de Patrie citadine...

----------------------------------------------------------------------------------------------------------------------------------------------------------------------
Un incuintri di citadinance di tradizion inviulât dal Moviment Civic Culturâl Alpin-Adriatic “Fogolâr Civic” e vuê, specificât, dal “Fogolâr Civic di Udin”,

sot cape magne dal Renc di popul e cun laude ARLeF, concors agradît dal Comun di Udin e dal Comant Provinciâl dai Pompîrs
e ancje ben sperade partecipazion des Presidencis dai Conseis Comunâl e Regjonâl, espressions di civiche assemblee locâl e teritoriâl,
colaborants Circul Universitari Furlan “Academie dal Friûl”, Club pe Unesco di Udin, Coordenament Citadin dal Borc de Stazion di Udin,

Grup Storic di Borc di Praclûs, Grup Storic di Borc di Siet Stelis, Grup Folcloristic Danzerins Udinês, 
Associazion Amîs di Marcjât Vieri e Galarie “Italian Secret” di Marcjât Gnûf

Testimonial: il scuelâr Pietro Mangiacapra, benemerit di Furlanie, prin student di secondarie a frontâ il colocui di esam statâl in lenghe furlane!

----------------------------------------------------------------------------------------------------------------------------------------------------------------------
Program:

Udin/Udine
Miercus ai 9 di Setembar 2026

- aes 18:00 -
Vie dai Turians n.r 2, devant de Glesie de Madone de Umiltât (Capele Manine)
PRESINT DI POPUL PAL “DOXE FURLAN” LUDOVÌ MANIN SUI 300 AGNS

cun dediche sociâl in memorie dal sfortunât ultin dôs di Vignesie,
di cjasade udinese ben innomenade, florentine di riunde, 

fat colpe di dute la fin vergognose de Serenissime.
In fin dal cont, sot di un Ludovì Furlanie e à scugnût cedi a Vignesie tal 1420

e compagn sot di un Ludovì Vignesie e à cedût incolpant un furlan tal 1797: cui le fâs se spieti!
Po e sarà di scree une pose di rosis alì de statue di “Florean dal Palaç” devant dal Comun,

“Pasquino” storic dal puest e tradizionâl simbul dal Citadin libar...

Domenie ai 13 di Setembar 2026
- aes 10:00 -

Place dai Grans
 DEDICHE SOCIÂL A MALÂTS E SOFERENTS DE CITÂT E A CUI CHE JU SOCOR

oltri che a batûts e censôrs di sanitât ledrose e ben di afariscj su la piel de int,
cun poie di rosis alì dal poç dal Ospedâl antîc di Sante Marie de Misericordie...

- aes 10:30 -
 Crosere Cavour-Lionel-Savorgnane

SEGNADURE DI POPUL DAL “UMBILICUS URBIS”
cûr gjeometric de citât storiche, chel fissât dal duche Guidobalt II di Urbin,

 simbul e avôt di varietât e incrôs ven a stâi di unitât te diversitât di une comunitât di secui, di rionzile e tornâ a inventâle...
- aes 11:00 -

Place S. Jacum, devant de glesie
SALÛTS E PLAIT MEMORIÂL PAL 803m COMPLEAN DE CITÂT DI UDIN

Po daspò AVÎS DI CONVOCAZION DAL 11m RENC CONTEMPORANI DAL POPUL DI UDINcun dediche di rosis al “Ferâl di Diogjin”, 
presint par Udin “Atenis dal Friûl”, capitâl storiche regjonâl di partecipazion...

Subit daûr, il moment plui inmagant:
PRESINT PAR UDIN “AQUILEE GNOVE” MARI E REGJINE DI UMANITÂT CUINTRI OGNI BARBARIE

cun poie di cinc garofui simbolics su pe Colone dal Marcjât Gnûf,
che ogni an si consegniju a pichet di Pompîrs, la plui antighe difese civîl dal Friûl, ancjemò dai timps di Aquilee romane,

garofui di riferiment ai Cuintîrs, lezendariis contradis de tradizion dal Comun medievâl, dai timps dal patriarcje aquileiês Beltram...
Libare cjantose dal imni di popul udinês e furlan “O CE BIEL CJISCJEL A UDIN”...

Po, indevant,
alì de Fontane dal Ricamadôr in Marcjât Gnûf, ricet e bandiere di culture civiste dai timps di cumò...

BATIDURE RITUÂL DI MONEDE DI TRADIZION DE MULARIE CITADINE (“tapon”)
simpatic presint ogni an destinât ae vocazion pal cumierç de citât oltri che a principi sovran locâl, za ricognossût dal Patriarcje Bertolt…

E li, dut dilunc dal anel de fontane, si davuelzarà la “GRAN CUINTANE UDINEXE”
tra rapresentativis in abits medievâi di chei cinc Cuintîrs de tradizion citadine rionâl, riviodûts vuê dal Renc urban rimodernât,

che si sfidaran intun zûc di percors, cun tant di supuart modelistic artistic, rivoc di dodis garis storichis locâls:
 AMAZONESSIS, ANEL, ARADÔRS, ARCS, BALESTRIS, BARBARS, CARETONS, MORO, MUS, PEDONS, RONZINS, SCLOPIS!

 Finâl cun PRESINT DI POPUL PAL PARI DE PATRIE URBANE, 
PATRIARCJE BERTOLT DI ANDECHS-MERAN (1180†1251)

là de Capele de Pietât, in Marcjât Vieri, scune dal Comun citadin,
e, dutune, ancje dediche par ricuart dal dôs furlan Ludovì Manin che al finirès juste 300 agns...

A chestis cerimoniis si invidin la int e deputazions istituzionâls e sociâls.
fogolarcivicdiudin@libero.it  

mailto:CIVICfogolarcivic@libero.it

